
Shiva Dhyanam

ಶಿವಧ್ಯಾನಂ

ಸಮಾಹಿತೇನ ಮನಸಾ ಧ್ಯಾತ್ವೈವಂ ಪರಮೇಶ್ವರಂ . 1(1)

ಧ್ಯಾಯೇತ್ಸದಾಶಿವಂ ಸಾಕ್ಷಾದ್ದೇವಂ ಸಕಲನಿಷ್ಕಲಂ .. 2(2)..

ಶುದ್ಧಸ್ಫಟಿಕಸಂಕಾಶಂ ತ್ರಿನೇತ್ರಂ ಶೀತಲದ್ಯುತಿಂ .

ವಿದ್ಯುದ್ವಲಯಸಂಕಾಶಂ ಜಟಾಮಕುಟಭೂಷಿತಂ .. 3..

ಶಾರ್ದೂಲಚರ್ಮವಸನಂ ಕಿಂಚಿಸ್ಸ್ಮಿತಮುಖಾಂಬುಜಂ .

ರಕ್ತಪದ್ಮನದಲಪ್ರಖ್ಯಪಾಣಿಪಾದತಲಾಧರಂ .. 4..

ಸರ್ವಲಕ್ಷಣಸಂಪನ್ನಂ ಸರ್ವಾಭರಣಭೂಷಿತಂ .

ದಿವ್ಯಾಯುಧಧರೈರ್ಯುಕ್ತಂ (ದಿವ್ಯಾಯುಧಧರಂ ದೇವಂ)ದಿವ್ಯಗಂಧಾನುಲೇಪನಂ
.. 5..

ಪಂಚವಕ್ತ್ರಂ ದಶಭುಜಮಿಂದುಖಂಡಶಿಖಾ(ಶಿರೋ)ಮಣಿಂ .

ಅಸ್ಯ ಪೂರ್ವಮುಖಂ ಸೌಮ್ಯಂ ಬಾಲಸೂರ್ಯಸಮಚ್ಛವಿಂ(ಸಮಚಛವಿ) .. 6..

ತ್ರಿಲೋಚನಾರವಿಂದಾಢ್ಯಂ ಸೋಮಧಾಮರ್ಧಶೇಖರಂ .

ದಕ್ಷಿಣಂ ನೀಲಜೀಮೂತಸಮಾನರುಚಿರಪ್ರಭಂ .. 7..

ಭ್ರುಕುಟೀಕುಟಿಲಂ ಘೋರಂ ರಕ್ತವೃತ್ತತ್ರಿಲೋಚನಂ .

ದಂಷ್ಟ್ರಾಕರಾಲಂ ವಿಲಸತ್ಸ್ಫುರಿತಾಧರಪಲ್ಲವಂ .. 8..

(ದಂಷ್ಟ್ರಾಕರಾಲೇಂದುಲಸತ್ಸ್ಫುರಿತಾಧರಪಲ್ಲವಂ) .. 8..
ಉತ್ತರಂ ವಿದ್ರುಮಪ್ರಖ್ಯಂ ನೀಲಾಲಕವಿಭೂಷಿತಂ .

ಸವಿಲಾಸಂ ತ್ರಿಣಯನಂ ಚಂಚಚ್ಚಂದ್ರಕಲಾಧರಂ .. 9..

ಪಶ್ಚಿಮಂ ಸೂರ್ಯಚಂದ್ರಾಭಂ ಲೋಚನತ್ರಿತಯೋಜ್ಜ್ವಲಂ(ಜ್ವಲಂ) .
ಚಂದ್ರರೇಖಾಧರಂ ಸೌಮ್ಯಂ ಮಂದಸ್ಮಿತಮನೋಹರಂ .. 10..

ಪಂಚಮಂ ಸ್ಫಟಿಕಪ್ರಖ್ಯಮಿಂದುರೇಖಾಕಲಾಧರಂ .

ಅತೀವ ಸೌಮ್ಯಮುತ್ಫುಲ್ಲಸೋಮಸೂರ್ಯಾನಲಾಕ್ಷಿಕಂ .. 11..

(ಅತೀವ ಸೌಮ್ಯಮುತ್ಫುಲ್ಲಸೋಮಸೂರ್ಯಾಗ್ನಿಚಕ್ಷುಷಂ) .. 11..
ದಕ್ಷಿಣೇ ಶೂಲಪರಶುಂ ವಜ್ರಖಡ್ಗಾನಲೋಜ್ವಲಂ .

ಸವ್ಯೇ ಪರಶ್ಯುನಾರಾಚಘಂಟಾಪಾಶಾಂಕುಶೋಜ್ಜ್ವಲಂ(ಜ್ವಲಂ) .. 12..
ನಿವೃತ್ಯಾ ಜಾನುಸಂಬದ್ಧಮಾನಾಭೇಶ್ಚ ಪ್ರತಿಷ್ಠಯಾ .

ಶಿವಧ್ಯಾನಂ

ಆಕಂಠಂ ವಿದ್ಯಯಾ ತದ್ವದಾಲಲಾಟಂ ತು ಶಾಂತಯಾ .. 13..

ತದೂರ್ಧ್ವಂ ಶಾಂತ್ಯತೀತಾಖ್ಯಕಲಯಾ(ಽ)ಪಾರಯಾ ತಥಾ .

ಪಂಚೋರ್ಧ್ವಂ (ಪಂಚೋರ್ಧ್ವ)ವ್ಯಾಪಕಂ ತಸ್ಮಾತ್ಕಲಾಪಂಚಕವಿಗ್ರಹಂ .. 14..

ಈಶಾನಮುತ್ಕಟಂ (ಈಶಾನಮಕುಟಂ)ದೇವಂ ಪುರುಷಾಸ್ಯಂ ಮಹೇಶ್ವರಂ .

ಅಘೋರಹೃದಯಂ ತದ್ವದ್ವಾಮಗುಹ್ಯಂ ಸದಾಶಿವಂ .. 15..

ಸದ್ಯೋಜಾತಪದಂ ಮೂರ್ತಿಮಷ್ಟತ್ರಿಂಶತ್ಕಲಾಮಯಂ .

ಮಾತೃಕಾಮಯಮೀಶಾನಂ ಪಂಚಬ್ರಹ್ಮಮಯಂ ತಥಾ .. 16..

ಓಂಕಾರಾಖ್ಯಮಯಂ ಚೈವ ಹಂಸಶಕ್ತ್ಯಾ ಸಮಾಯುತಂ .

ಪಂಚಾಕ್ಷರಮಯಂ ದೇವಂ ಷಡಕ್ಷರಮಯಂ ತಥಾ .. 17..

..ಇತಿ ಶಿವರಹಸ್ಯಾಂತರ್ಗತೇ ಭವಾಖ್ಯೇ ಶಿವಧ್ಯಾನಂ ..

- .. ಶ್ರೀಶಿವರಹಸ್ಯಂ .ಭವಾಖ್ಯಃ ದ್ವಿತೀಯಾಂಶಃ .ಅಧ್ಯಾಯಃ 5 . 1-17..

- .. shrIshivarahasyam . bhavAkhyaH dvitIyAMshaH . adhyAyaH 5 . 1-17..

Notes:

Selected verses pertaining to ŚivadhyānaM ಶಿವಧ್ಯಾನಂ
that form a part of the worship of Śiva ಶಿವ,

are presented here.

